Bouo6njour bouonnes gens, ch’est Rod McLoughlin ichin, aniet 1€ chin du mais
d’Aott 2023. J’espéthe qu’tout le monde sont d’charme.

Aniet j’sis de charme étout mais 1” y’a deux’-trais mais, j° ‘tais tout a 1’Ouést
comme tréjous duthant 1¢ mais d’Mai. Oui-dgia, j’avais ‘t€ hardi troubli€. Siez-
mé quand la fin d’I’Ernouvé s’approche, i’faut ¢’menchi a s’accabasser.

Ch’est vrai q’un malheu n’veint janmais seu. Au ¢c’menchement dé Mai, j’cachais
ma vaituthe pres d” Gouorray quand, tout a co, toutes les veues d’avertissement
¢cliaithitent. I’fallait trouver un par a vaituthes, arréter la vaituthe et app’ler I’
mécanicien tout d’ siette. Quand il arrivit, ’'m’dit : ‘Ah, ous avez un hardi grand
problieme, Moussieu. S’lon I’compiuteu d’ vot’ vaituthe, ous avez quarante-deux
fautes. ‘Don, pouortchi ? Tch’est qu’est I’problieme ?” qué j’ li d’'mandis. ‘Ah,
chenna ch’est un mystéthe. J¢ sais pon’. Sapré mille pipes! Ch’est ’hainu d’ not’
temps — nou compte sus I’ compiuteu et pon sus un adert. Aupres trais s’maines
la vaituthe restait dans 1’garage et j’attendais 1’arrivée d’un ‘sensor’ d’€paingne
d’Italie. I’ s’en va m’couéter pus d’ mille livres. Figache !

Mais quand j’pale d’mes troubl’yes, jé n’réféthe pon a ma vaituthe, ni a la santé
de ma pouodrre bouonnefemme tchi, en Févri, avait un ma dans la hanque et
n’pouvait pon marchi sans 1’aigue d’eune betchil’ye. Oulle avait bésoin d’eune
opéthation pouor rempliaichi sa hanque mais i’ faudrait attendre jusqu’ a mié-
Juilet viyant qu’i’ y’ a eune disette dé lits dans 1’hopita en Jerri. En dgise dé
chenna, ou décidit d’aller a Southampton a la fin d’ Avri pour la méme opéthation
faite par 1€ méme seurgien d’Jerri. J’sis hardi content dé dithe qu’ou fut un grand
succes et deux heuthes pus tard ma bouonfemme ¢’mmenchait a marchi avau les
corridors dé I’hdpita. Trais jours aupres ou r’toudnnit en Jeérri par avion et ou put
faithe la boutiqu’sie a St Hél’y1 auvec 1’aigue d’un baton. Aniet tout est normal.
Ch’est vraiment un mithacl’ye.

Entouor ma vie stressante jé n’pale pon dé ch’nna, ni d’ man travas comme
journaliste. Ch’est vrai qué tchiquefais 1’ faut €crithe d’s articl’yes hardi vite pa’ce
qué touos les jours i’ faut observer les ‘deadlines’ mais ch’est tout a fait normal.

Et don, pouortchi qué, quand les verduthes crpathaissent et les jours
s’€louongnent, j’ fus si éffrédolé? Lé problieme né touche ni la vie ni la mort;
ch’est tchiquechose pus important, comme Bill Shankley, [I’'manageu dé
Liverpool dans I’s années septante soulait dithe. Bein seux, j’ réféthe au football
et déterminnément es affaithes d’ Airdrieonians, 1’étchipe d’eune petite ville entre
Glasgow et Edinburgh.

D’pis I’age dé dgi€x ans, quand m’n oncl’ye m’accompangnait ¢s gammes quand
j’tais en vacanches en Ecosse, j¢ d’vins supporteux des Airdrieonians.



Pouortchi? Ch’est tchiquechose qué jé n’ peux pon explitchi. Ofuche j’ sens un
lian auve m’n éfanche et étout auve les jours quand j’tais €tudgiant et qué jé
d’meuthais a Edinburgh, trente kilométres a I’Est d”Airdrie. Don, j’ pouvais aller
¢s gammes chaque semaine auve mes anmins. Mais 1’ y’ a tchiquechose d¢ pus.
Pouor mé, les littes dé ma petite €tchipe contre les clobbes hardi pus grands
erprésentent les grands défis dans not’ vie. Ch’nna m’ fait penser a I’histouaithe
de David et Goliath dans la Bibl’ye.

Mais la difféthence auve ch’t’ histouaithe ch’est qu’ Airdrie né gangne janmais.
Comme I’athléte a la téte d’eune longue course tchi s’écroudle deux’-trais métres
d’vant la fin, tréjous 1’perdent au deérnyi moment. Ou pouvez comprendre
comment qu’ la situation est diithe pa’ce que la dreine fais qu’i gangnitent eune
coupe fut en 1924. Aniet, 1’ restent dans la traisiéme division.

Chaque année i’ ont I’opporteunnit¢ d’avanchi en Championnat dans
les « playoffs ». Neuf fais dans les «playoffs» et i’perditent neuf fais. En 2022,
par exempl’ye, 1° semblyit qu’toute la ville ‘taient présents pour la gamme auve
lus rouoges couleurs comme 1€ jour dé¢ la Libéthation en Jerri. Et 1’ résultat? Bein
seux, un désastre acouo eune fais.

Douze mais pus tard et aupres deux s’maines dé géne, j’tais a r’garder la gamme
sur la télévision sus BBC Alba auve un commentaithe en Gaelic d’Ecosse. Eune
minnute devant la fin d’la gamme, quand 1’ perdaient par deux goals a iun, 1° y’eit
un miracl’ye. I’ mertchissent un goal pouor sauver la gamme, et quarante
minnutes pus tard, aupres un tir au pénalty (‘penalty shoot out’), i’ gangnitent
auve ’honneu d¢ jouer dans I’ Championnat 1’année tchi veint.

Bein fait! J’sis hardi content bein seux. Lé résultat m’fait penser a un diton en
Jerriais. ‘“Nou n’est janmais bouté qué par eune vaque €conée’. Pas du tout. Mé,
J’ sis bouté par tchiquechose acouo pus €tonnant.

Etben, n’en v’la assez pouor aniet. Mércie pouor m’aver €couter et a la préchaine!



